
Чочу нэһилиэгин бибилэтиэкэтин историята 

Чочу нэһилиэгэр 1937 сылтан «Кыһыл муннуктар» тэриллэн үлэлээбиттэрэ. Сэрии 

сылларыгар 1941-1945 сылларга Бүлүү оройуонугар ыарахан кэм бүрүүкээн да турдар, бары 

ааҕар балаҕаннар (агитпууннар) үлэһиттэрин иннигэр кытаанах ирдэбил турбута, уоттара 

умуллубакка, сабыллыбакка үлэлээбиттэрэ. Ити сылларга үлэлээбит киһинэн буолар 

Иванов Василий Давыдович. 

    1948 сылтан «библиотека» быһыытынан үлэлээн барбыта. Бастаан кинигэтэ, сурунаала 

ааҕааччыта да аҕыйах этэ. Оччолорго тыа сирин библиотекатын уонна кулуубун үлэһиттэрэ 

элбэх үлэлээх буолаллара. Фермаларга, ыраах учаастактарга үлэлииллэрэ, кинигэ илдьэн 

уларсаллара, сайын оттуур звеноларга кинигэ, сурунаал бэлэмнээн биэрэн ыыталлара. Ити 

саҕана телевизор үөдүйэ илик, хаһыат, сурунаал да сурутуута кэмчи, онон ааҕан сырдааһын 

сонуну-саӊаны билии библиотека эрэ таһымынан барара. Олох аахпат кырдьаҕастар 

суруттаран ылан оскуола оҕолоругар аахтаран истэллэрэ. Кинигэ былдьаһыгынан илииттэн 

илиигэ бэрт харыстабыллаахтык уларсыкка сылдьар кэмнэрэ этэ. Ахтыылартан көрдөххө 

библиотека 1965 сылга – 5400 кинигэлээх, 1966 сылга – 5600 кинигэлээх. Ол саҕана араас 

сурунааллары «Вокруг Света», «Знание сила», «Огонек», «Коммунист», «Хотугу Сулус», 

араас хаһыаттары, нуучча, саха суруйааччыларын кинигэлэрэ бааллара.  

 

1968-1971 сыллардааҕы библиотека сайдыытын көрдөрүүлэрэ 

Кинигэ фондата 

         1968 сыл             1969 сыл           1970 сыл          1971 сыл 

       6567 кинигэ        4179 кинигэ       4419 кинигэ        3874 кинигэ 

 

                                                  Ааҕааччы ахсаана 

         1968 сыл             1969 сыл           1970 сыл          1971 сыл 

              250                  340                 250                 355 

 

                                                         Сылдьыы  

         1968 сыл             1969 сыл           1970 сыл          1971 сыл 

               1694                1689                6100                 609 

 

                                                     Кинигэни биэрии 

         1968 сыл             1969 сыл           1970 сыл          1971 сыл 

               1174                 2448                4780                1166 

 

    Бу көрдөрүүгэ көстөрүн курдук, бу сылларга кинигэ ахсаана, ааҕааччы ахсаана 

аҕыйааһынын биричиинэтэ үлэһиттэр чаастатык солбуһуулара, элбэх эргэ кинигэ 

списанияҕа тахсыыта, ааҕааччылар бэйэлэрэ араас элбэх бэчээккэ суруттарыылара, 

оскуолаҕа библиотека сайдыыта буолар. 

   Бибилэтиэкэ үөрэхтээх, нэһилиэнньэ ортотугар культурнай-сырдатар үлэ сайдарыгар, 

бибилэтиэкэ фондата хаӊыырыгар, кинигэни пропагандалааһыӊӊа бары кыаҕы ууран 



тураннар, өр сылларга үтүө суобастаахтык үлэлээбиттэрэ: Иванов Василий Давыдович, 

Протопопов Алексей Михайлович, Иванова Мария Игнатьевна, Маскарова Мария 

Алексеевна, Жендорусова Федора Иннокентьевна 1972- 1978 сылларга, Федорова 

Антонина Архиповна 1980-2013 сылларга. 

    Араас кэмнэргэ сылларга солбукка үлэлээбиттэрэ: Дмитриева Анна Петровна, Иванов 

Николай Гаврильевич, Томская Октябрина Семеновна, Никифоров Владимир Григорьевич, 

Григорьева Татьяна Ивановна 1968 (?) сылларга, Томская Людмила Семеновна 1969-1970 

сылларга, Степанова Тамара Никандровна, Федорова Светлана Георгиевна, Калачикова 

Светлана Парфьеневна. 

   2013 сылтан Гелена Александровна Степанова олохтоох бибилэтиэкэҕэ үлэтин 

саҕалаабыта. 2019 с. анал үрдүк үөрэҕи бүтэрбитэ. Билиӊӊи түргэн сайдыылаах үйэҕэ 

библиотека информация киинин быһыытынан, сайдыытыгар болҕомто ууруллан, бириэмэ 

ирдэбилинэн уларыйан, сайдан, компьютерданан, бибилэтиэкэ үлэтэ кэӊээн, тупсан турар 

кэмэ. 

   2014-2018 сс. балыыһа аӊаарыгар көһөн (урукку совхоз дьиэтин хонтуората) үлэлээбитэ. 

2019 с. саҥа элбэх функциялаах кулуупка көһөн үлэлиир. Төһө да элбэхтик көстөр 

бибилэтиэкэ фондата көҕүрээбэтэҕэ, билигин баай фондалаах – 10254 экземпляр. 

Үчүгэйдик оӊоһуллубут, бэрээдэктэммит алфавитнай каталогтаах. 

Эдэр көлүөнэ билиигэ тардыһыытыгар библиотека оруола суолталаах. 

